
				এই পাতাটির মুদ্রণ সংশোধন করা প্রয়োজন। 
S6 ইংলেণ্ডের ডায়েরি
জীবনচরিত ক্রয় করা আবশ্যক। যদি ট্রানার"-দের নিকট কিছু টাকা পাই, কতকগুলি জীবনচরিত কিনিয়া লইতে হইবে ; অর্থাৎ, যেরকম জীবনচরিত আলোচনার দ্বারা, মানবজীবনের মহৎ ভাব লোকের মনে আবদ্ধ হইতে পারে, এমন সকল জীবনচরিত কিনিতে লইবে ; এবং সেই সকল উপাদান হইতে অন্তত এমন একখানি গ্রন্থ প্রণয়ন করিতে হইবে, যাহা অগ্নিময় অক্ষরে মনুষ্ঠত্বের কথা যুবক-যুবতীর মনে লিখিয়া দিবে। কবিতাতে এই ভাবাত্মক গ্রন্থ লিখিতে হইবে। এমন গ্রন্থ লিখিতে হইবে যাহা বঙ্গসাহিত্যে স্থায়ী হয়।
কিন্তু লেখা ও বলা অপেক্ষা এইরূপ জীবন প্রস্তুত করিতে হইবে। এমন জীবন চাই, লেখা ও রচনাতে যাহার দশ ভাগের এক ভাগও প্রকাশ পাইবে না । বাড়িতে আসিয়া পত্র লিখিতে প্রায় সাড়ে তিনটা বাজিয়া গেল। তারপর দেবেন। মুখুজে আসিল। তাহার নিকট ব্রিস্টল যাত্রার বিবরণ বলিতে বলিতে বৈকাল হুইয়া গেল। আহারান্তে সেন্ট ফ্রান্সিস অব ফ্ল্যাসীসি(১)-র জীবনচরিত
পড়িতে পড়িতে পড়িতে শয়নের সময় উপস্থিত হইল। আজও আমার পুস্তকের কাজ হুইল না ।
(2) St. Francis of Assissi-th risis first পুত্র, পৈত্রিক বিলাসবৈভব ত্যাগ করিয়া ২৫ বৎসর বয়সে (১২০৭ খৃষ্টাব্দ) সন্ন্যাস অবলম্বনপূর্বক দারিদ্রব্রত গ্রহণ করিয়া ধর্মপ্রচার এবং দুঃস্থ, সমাজ-পরিত্যক্ত-বিশেষত কুণ্ঠরোগাক্রান্ত-জনগণের সেবায় আত্মনিয়োগ করেন। তঁহার অপূর্ব ত্যাগ, সেবা, মানবপ্রেম ও ধর্মভাবে আকৃষ্ট হইয়া অচিরেই কতকগুলি অনুচর ও সহকর্মী আসিয়া জুটিলে তিনি তাহাদিগকে কঠোর নিয়ম-সংযমে সংঘবদ্ধ করিয়া এক কৃচ্ছ ব্রতী, ভিক্ষানির্ভর, সেবাপরায়ণ সন্ন্যাসী-সম্প্রদায় গঠন করেন। পোপের অনুমোদন এবং আশীৰ্বাদ লাভ করিয়া এই ফ্রান্সিসক্যান সম্প্রদায়ের ভিক্ষু এবং ভিক্ষুণীগণ ইংল্যাণ্ড, স্পেন ও ফ্রান্স হইতে আরম্ভ করিয়া ঈজিস্ট পর্যন্ত নানাস্থানে মঠ স্থাপন করিয়া তাহলের কঠোর জীবনযাত্রা, আশ্চর্য ধর্মভাব ও জনসেবার জলন্ত নিদর্শন দ্বারা খৃষ্টধর্মের মহিমা ব্যক্ত করিয়া গিয়াছেন ।

